
Выхаваўчы патэнцыял 
беларускіх народных традыцый, звычаяў, 

абрадаў, святаў
Вядома, што асновай сістэмы адукацыі і выхавання ў нашай краіне прыз- 

нана нацыянальная культура ў яе гістарычным станаўленні. Гэта ідэя знайш- 
ла сваё адлюстраванне ў многіх афіцыйных праграмах і дакументах, як, на- 
прыкпад, у «Канцэпцыі рэформы агульнаадукацыйнай сярэдняй школы» (1996  
г.), «Канцэпцыі патрыятычнага выхавання моладзі ў Рэспубліцы Беларусь» 
(1998 г,), «Канцэпцыі выхавання дзяцей і навучэнскай моладзі ў Рэспубліцы 
Беларусь» (1999 г.), дзе чырвонай ніткай праходзіць думка аб неабходнасці 
надання нацыянальнай сістэме адукацыі і выхавання спецыфічных рыс з

улікам выкарыстання культурнай і народна-педагагічнай спадчыны, якая пры- 
значана забяспечыць пераемнасць паміж мінулым і будучым, сувязь 
пакаленняў. Рэкультывацыя духоўных крыніц не ўяўляе сабой рэанімацыю 
страчаных каштоўнасцей, ісцін, гэта сродак выхавання лепшых якасцей на- 
цыянальнага характару беларусаў, сродак развіцця маральнай, нацыянальна 
свядомай асобы.

Неабходнасць распрацоўкі сацыякультурных, педагагічных асноў рэфарма- 
вання сістэмы адукацыі і выхавання абумовіла прыярытэт даследаванняў, прыс- 
вечаных вывучэнню ролі гісторыі, культуры, педагагічнай спадчыны ў 
фарміраванні духоўнага вобліку падрастаючага пакалення, у фарміраванні 
самасвядомасці народа. Навуковая ацэнка і інтэрпрэтацыя эмпірычнага вопыту 
народа ў галіне выхавання будзе садзейнічаць перарастанню 
незапагграбаванасці выхаваўчага патэнцыялу народнай педагогікі ў творчую пра- 
цу па рацыянальным выкарыстанні на практыцы найбольш каштоўных, сугучных 
сучасным мэтам выхавання зерняў народнай мудрасці.

У рамках дадэенага артыкула мы ставім на мэце прааналізаваць з 
педагагічнага пункту гледжання культурную спадчыну беларусаў, якая заха- 
валася ў традыцыях, звычаях, абрадах, святах; вылучыць некаторыя нормы 
паводзін, якія сцвярджаюцца гэтымі важнымі сродкамі выхавання ў белару- 
скай народнай педагогіцы.

Нацыянальныя традыцыі -  сацыяльна-культурны феномен, які выконвае 
вельмі важныя функцыі. Па-першае, традыцыі аб'ядноўваюць прадстаўнікоў 
пэўнай этнічнай супольнасці, лучаць пакаленні людзей, дзякуючы сваёй 
устойлівасці і паўтаральнасці. Па-другое, традыцыі выступаюць як рэгулятары 
паводзін, узаемаадносін людзей паміж сабой, таму шго змяшчаюць у сябе ма- 
ральна-этычныя нормы, правілы гаспадарчай дзейнасці, прынцыпы выхавання 
дзяцей і г.д. Беларускія традыцыі фарміраваліся ўмовамі жыцця нашага наро- 
да, праламляліся праз прызму нацыянальнага характару, светаадчування 
беларусаў («ІІІто ні край, то свой звычай»). Станаўленне традыцый -  працяглы 
працэс адбору каштоўнага народнага вопыту, культурнай і сацыяльнай спад- 
чыны, што складаюць непаўторнае аблічча нацыі і беражліва, мэтанакіравана 
захоўваюцца намаганнямі шматлікіх пакаленняў.

Традыцыі часта падмацоўваюцца звычаямі -  стэрэатыпным спосабам 
паводзін, які паўтараецца так ці іначай у пэўных абставінах, а дакладней, у 
падобных, стандартных сітуацыях. У гэтым бачна вялікая мудрасць продкаў: 
прывычка прытрымлівацца пэўных дзеянняў у стэрэатыпных, шаблонных 
сітуацыях вызваляе наш мозг для вызначэння спосабу паводэін у неардынар- 
ных умовах. «Старога звычаю не кідайся», -  павучалі беларусы.

Калі ж знешняя форма паводзін пачынае дамініраваць над зместам, калі 
большая ўвага ўдзяляецца эстэтычнаму стылю дзеянняў, можна казаць пра 
абрадавую форму нормаў паводзін. Нацыянальныя абрады -  комплекс строга 
кананізаваных сімвалічных дзеянняў у мастацкай форме, які выклікае ў яго 
выканаўцаў пэўныя думкі, уяўленні, пачуцці, перажыванні, робячы стаўку на 
чалавечыя дабрачыннасці. Дастаткова прыгадаць яркую, прывабную, 
уражлівую абраднасць вяселля, радзін, беларускіх нацыянальных святаў.

Традыцыі, звычаі, абрады можна разглядаць толькі ў цеснай узаемасувязі, 
бо ў рэальным жыцці яны існуюць побач у своеасаблівай іерархіі. Традыцыі 
стаяць на больш высокай ступені абагульнення маральна-этычных 
патрабаванняў, а звычаі і абрады, насычаныя эмацыянальна-эстэтычнымі 
матывамі, складаюць дзейсны сродак данясення маральных патрабаванняў 
да сэрца кожнага з гледачоў і ўдзельнікаў гэтага так званага спекгакля жыцця. 
Прасочым падобную сувязь на прыкладзе. Здаўна на Беларусі існавала тра- 
дыцыя беражлівага стаўлення да мінулага. Яна знайшла сваё ўвасабленне ў

звычаях шанавання памяці продкаў, калі ў доме захоуваліся і пераходзілі ад 
бацькі сыну рэчы дзядулі, дапамагаючы чалавеку зразумець уласнае месца і 
прызначэнне ў жыцці, калі даглядалі могілкі сваякоў, маліліся за лепшы лёс 
душы памерлых. Культ продкаў трывала замацаваўся і ў беларускай 
абраднасці святкавання Сёмухі, і ў восеньскім абрадзе «дзядоў».

Старажытным сродкам маральнага выхавання былі нацыянальныя святы. 
Кожнае традыцыйнае свята беларускага календара, які рэгуляваў тагачасны 
ўклад жыцця беларусаў на працягу года, сямейныя святы былі так ці іначай 
накіраваны на выхаванне дзяцей, моладзі, бо ўяўлялі сабой тую форму сацы- 
яльнай сувязі, у якой інтэнсіфікуюцца чалавечыя кантаюы.

Каляды, Масленіца, Вялікдзень, Радаўніца, Сёмуха, Купалле, Дзяды -  свя- 
ты, што вызначалі гадавы рытм жыцця продкаў, і якія на працягу стагоддзяў 
так былі любімы беларусамі. Падчас працяглай падрыхтоўкі да святкавання 
людзі імкнуліся наладзіць сувязі, гармонію ў сваім асяроддзі, каб прынесці 
радасць блізкім, сябрам, стварыць хараство для ўсіх. Свята дазваляла люд- 
зям глыбей зразумець сэнс паўсядзённага жыцця, агульныя каштоўнасці, якія 
пранізвалі ўсё жыццё і якія ў звычайны час былі як бы схаваны ад большасці 
людзей, а ў перыяд свята заўсёды праяўляліся.

Гістарычная культурная спадчына зберагла каштоўны вопыт фарміравання 
прыхільнасці да працы ў падрастаючага пакалення праз далучэнне да яркай 
атмасферы працоўных святаў, абрадаў. Большасць з беларускіх святаў 
атаясамліваецца з выкананнем пэўных відаў сельскагаспадарчых работ. Такі 
саюз працы і свята тлумачыцца, на наш погляд, нараўне з язычніцкім мінулым 
імкненнем людзей не толькі адпачынак зрабіць запамінальна прыгожым, але і 
бязрадасна цяжкую працу напоўніць духам цікавасці і жаданасці. I ў гэтым ба- 
чыцца не толькі клопат аб задавальненні сваіх жаданняў, але і педагагічная 
такгыка па выхаванні працавітага падрастаючага пакалення. 3 гэтай прычыны 
святочнаму дзеянню спадарожнічалі абрады, гульні, танцы, фалькпорная 
паэзія -  усё, што стварала прывабную атмасферу святочнага дзейства і 
рабіла свята сінкрэтычным сродкам народнай педагогікі, у якім аб’ядноўваўся 
выхаваўчр ўплыў многіх педагагічных сродкаў і метадаў фарміравання 
працавітасці ў дзецях.

Беларускія працоўныя святы ўяўлялі сабой гадавы цыкл, які скпадаўся з 
частак, адпаведных порам года і сезонным работам. Напрыклад, час першага 
ворыва і сяўбы быў дпя сялян святам: мыліся ў лазні, апраналі чыстае адзен- 
не белага колеру. Такія падкрэслена ўзнёслыя адносіны старэйшых да працы 
мелі педагагічную карысць, бо прымушалі дзяцей думаць аб працы паважліва, 
як аб вельмі значным у жыцці.

Беражпівыя адносіны да прадуктаў працы дапамагаў выхаваць абрадавы 
комплекс зажынак і дажынак, які ўяўляў сабой падвядзенне вынікаў 
працоўнай вехі. 3 першых зжатых каласкоў рабілі невялічкі сноп і неслі яго 
дадому, ставілі на пачэснае месца ў кут да таго часу, пакуль не пачыналі 
малаціць жыта. Зерне першага зажыначнага снапа насыпалі ў кошык, ставілі 
свечку і абносілі хаты на Багача, каб забяспечыць кожнай сям'і дабрабыт. 
3 апошніх каласкоў у час дажынак рабілі «бараду» на ніве, якую ўпрыгожвалі 
кветкамі і каляровымі стужкамі. Потым пад гукі сярпоў і песень жнеі неслі сноп 
гаспадару і ставілі на кут з тым, каб пачаць засеўкі зернем «барады» на Бага- 
ча. Апошні сноп гэтага ўраджаю станавіўся першым для наступнага, што вы- 
ступала сімвалам пераемнасці працоўных намаганняў і іх вынікаў.

У сувязі з пачаткам ткацкіх работ быў распаўсюджаны на Беларусі адзін звы- 
чай. Дпя выканання хатніх жаночых работ дзяўчаты наймалі на асенне-зімовы 
перыяд хату, дзе і праходзілі вячоркі, або, як іх яшчэ называлі, попрадкі, супрадкі. 
Падлеткі і маленькія дзяўчынкі таксама выбіралі асобную хату для прадзення.

Вось як ашсваюцца вячоркі і майстэрсгва дзяўчат у казцы «Агонь у сэрцы, а ро- 
зум у галаве»: «Сядзім мы, бывала, чуць не ўсю ноч пры месяцы ды прадзём у 
двор талькі, ды такія тоненькія, каб сарачня пасмаў пралезла праз пярсцёнак». 
Гэты эвычай удала спапучаў у сабе працоўны і святочны пачаткі, старанную пра- 
цу, у немапой ступені абумоўленую прыходам на вячоркі хлопцаў, і шчырую ве- 
сялосць песень, танцаў, гульняў.

Кожнае беларускае свята, ці гэта будзе святочны момант у гонар сямейнай 
падзеі або звяно каляндарна-аграрнага цыкла, асацыіруецца з выкананнем не 
толькі пэўных магічных дзеянняў, песень, але і танцаў, выдатным сродкам 
народнай педагогікі. Танцавальнае мастацтва нашага народа, як і іншыя віды 
народнай творчасці, цесна звязана з яго жыццём. Малюнкам танцавальных 
рухаў людзі перадавапі не толькі звычкі птушак і жывел, але і ўзнаўлялі пра- 
цэс працы. Працоўныя матывы выразныя ў такіх старадаўніх беларускіх тан- 
цах, як «Грачанікі» (паказ працэсу замешвання цеста і пячэння аладак), «Ка- 
валь» (імітацыя работы каваля), «Кросны» (адлюстраванне рухаў ніці, кроснаў 
у працэсе ткацтва), «Малацілачка» (імітацыя вымалочвання зерня з каласоў), 
«Мельнік» (перадача руху жорнаў млына), «Мяцёлачка» (паказ жэстаў чала- 
века, які мяце), «Талака» (імітацыя талачэння), «Таўкачыкі» (стварэнне 
вобразаў працаўнікоў, якія заняты абіваннем і таўчэннем проса ў ступе). Такі 
вобразны змесг танцавальнай творчасці абумоўлены, на нашу думку, тым, 
цяо духоўнае жыццё чалавека ёсць перапрацоўка назіранняў над наваколь- 
най рэчаіснасцю пры актыўным узаемадзеянні з ідэаламі, запаветнымі марамі. 
А рэчаіснасць -  гэта праца, а значыць, і выхаванне працавітасці ў малодшага 
пакалення. I паколькі характэрнымі рысамі шмат якіх відаў работ былі аднастай- 
насць, манатоннасць, то ўзнікпа натурапьная патрэбнасць ў наданні гэтым рабо- 
там эмацыянапьна багатай, эстэтычна задавальняючай афарбоўкі для прабуд- 
жэння цікавасці з боку дзяцей. 3 гэтай прычыны з'явіліся вышэйперапічаныя ка- 
рагоды і танцы на працоўную тэматыку, якія былі не толькі выяўленнем жадання 
свята душы, але і дзейсным педагагічным сродкам прывучэння да працы. Цяжкая 
праца беларуса атрымлівапа прывабнае ўвасабленне ў яркай самабытнасці 
харэаграфічнага каларыту, што станоўча ўплывала на маральную пазіцыю 
дзіцяці.

Нацыянальныя традыцыі, звычаі, абрады, святы надавалі асобе нацыя- 
нальныя характарыстыкі, развівалі здольнасць адчуваць цесную сувязь з на- 
родам, любіць і паважаць яго. 3 прычыны сваёй эстэтычнай арыгінальнасці, 
нацыянальнай каларытнасці і нейкай унутрана закладзенай шчырасці, яны 
валодапі асаблівай сілай уздзеяння на малодшае пакаленне ў працэсе выха- 
вання патрыятызму. Акумуліруючы гістарычны вопыт продкаў, традыцыі пе- 
радаюць дасягненні шматлікіх пакаленняў, робяць іх даступнымі для 
сучаснікаў. Засвойваючы агульнапрынятыя нормы жыццядзейнасці, веды, 
набываючы працоўныя ўменні і навыкі, фарміруючы сацыяльна значымы ха- 
рактар паводзін, дзіця станавілася звяном у ланцугу пакаленняў, усведамляла 
адказнасць за яго трываласць. Атрыманне ў спадчыну прызнаных, годных 
прадаўжэння, узнаўлення матэрыяльных і духоўных каштоўнасцей дазваляла 
чалавеку паглыбіць асабістае разуменне радзімы: радзіма -  не толькі «сён- 
ня», але і «ўчора», «заўтра». «Беларус з вялікай пашанай ставіцца да абраду; 
для яго абрад -  гэта акт свяшчэннадзейства, які быў устаноўлены продкамі, 
асвечаны стагоддзямі, і таму патрабаваў да сябе павагі і дакладнага выка- 
нання» [1], -  так М. Доўнар-Запольскі характарызаваў адносіны беларускага 
народа да сваёй культурнай спадчыны.

Мастацка-вобразны кампанент звычаяў, абрадаў, святаў дазваляў данесці 
сістэму этычных патрабаванняў на радасна-ўрачыстай эмацыянапьнай хвалі. 
Удзел або назіранне за яркім масавым відовішчам садзейнічалі абуджэнню

пачуцця прыналежнасці таму, што адбываецца, узнікненню агульнасці 
перажыванняў удзельнікаў і гледачоў, адчуванню гармоніі сацыяльнага і пры- 
роднага асяроддзя. Паўтаральны характар святаў, абрадаў дазваляў народ- 
ным педагогам выкарыстоўваць іх у якасці эфектыўнага сродку прывучвання 
жыць інтарэсамі і ідэаламі народа. Вядомы беларускі этнограф П.М. Шпілеўскі 
адзначаў, што беларускія сяляне «занадта прыхільныя да роднага свайго до- 
му: іх не прывабіш у які-небудзь губернскі горад, яны не пойдуць туды ні за які 
дабрабыт; перад усімі гарадскімі забавамі аддаюць перавагу сваім сельскім 
зборышчам і карагодам» [2].

Аналіз этнаграфічных крыніц сведчыць, што вялікую ролю ў працэсе выха- 
вання патрыятызму адыгрывалі працоўныя традыцыі, звычаі, абрады, святы. 
Яны дапамагалі адчуць еднасць з роднай зямлёй, да якой чалавек па- 
сапраўднаму адчувае прыхільнасць не столькі праз сузіранне, колькі праз 
працоўную дзейнасць на гэтай зямлі. Іх значнасць як выхаваўчага сродку была 
абумоўлена, на наш погляд, па-першае, тым, што абрады земляробчага кален- 
дара часта змяшчалі элементы звароту да продкаў-заступнікаў, чым 
падтрымлівалі ў падрастаючага пакалення памяць аб продках. Па-другое, звы- 
чай перадачы ад старэйшых да малодшых прылад працы, прадметаў хатняга 
ўжытку, якія былі зроблены прадзедамі, дзядамі, бацькамі, быў сцвярджэннем 
непарушнай сувязі пакаленняў. Па-трэцяе, захаванне працоўных традыцый 
дазваляла малодшаму пакаленню не толькі атрымліваць у спадчыну 
працоўныя прыёмы ў розных відах сельскагаспадарчых работ, рамёствах, але і 
выхоўваць любоў сям’і да зямлі-карміцелькі; павагу і гордасць за працавітасць, 
цягавітасць продкаў, якія самааддана ўзнаўлялі гаспадарку пасля ваенных 
ліхалеццяў; беражлівыя адносіны да створанага рукамі чалавека, у 
прыватнасці. да хлеба, які з’яўляўся для беларусаў не проста прадуктам харча- 
вання, але і сімвалам працавітасці народа. «Акрамя таго, што хлеб у доме 
скпадае як бы аснову, залог дастатку, шчасця, ён карыстаецца яшчэ асаблівага 
роду святасцю» [3].

Трэба адзначыць, што некаторыя святы і звязаныя з імі звычаі і абрады 
змяшчалі ўскосна выказаныя грамадскія патрабаванні да маральнага вобліку 
асобы. Асабліва гэта праяўляецца ў звычаях калядавання, шчадравання, 
валачобніцтва, калі невялікі гурт людзей хадзіў па хатах, віншуючы 
гаспадароў з Калядамі, Новым годам, Вялікаднём. Велічальныя песні, што 
гучапі ў адрас кожнага члена сям’і, выступалі ў якасці выдатнага народна- 
педагагічнага сродку, з дапамогай якога выхавальнікі рабілі акцэнт на 
станоўчае ў чалавеку. У песенных тэкстах ствараўся вобраз, што служыў 
адабрэннем паводзін чалавека, яго адносін да сваіх абавязкаў, з’яўляўся 
стымулам да самаўдасканалення, бо ўхваляў тыя маральныя якасці, якія цэ- 
няцца народам і якія народ жадае бачыць у асобе кожнага чалавека. Увага 
ўдзяляецца маральна-валявым якасцям: смеласці, мужнасці, гатоўнасці аба- 
раняць радзіму ад ворагаў і вызвапяць з палону каханую дзяўчыну.

Даследаванні педагагічнай спадчыны беларусаў сведчаць аб тым, што на- 
родная педагогіка вялікую ўвагу ўдзяляла выхаванню паважлівых адносін да 
памяці продкаў. «Чалавек без роду, бы дрэва без кораня», -  казалі ў народзе. 3 
мэтай абудзіць пачуццё прыналежнасці да свайго роду дзяцей актыўна далучалі 
да ўдзелу ў абрадзе памінання памерлых. На Радаўніцу, Траецкія, Змпграўскія 
дзяды кожная сям’я прыводзіла ў парадак магілы сваякоў, прыбірапа ў хаце, ап- 
ранала чыстае адзенне, спраўляла памінальны стол з запрашэннем «дзядоў» 
падзяліць трапезу, выказваючы тым самым надзею на дапамогу продкаў- 
заступнікаў у сельскагаспадарчай дзейнасці. Пастаянным напамінам, увасаблен- 
нем памяці аб продках служылі дрэвы на могілках, каля хаты. Дрэвы ўспрымаліся 
як знак прыналежнасці зямлі прашчурам, як сімвал жыцця.

Вывучэнне этнаграфічнай спадчыны сведчыць, што традыцыі, звычаі, аб- 
рады адыгрывалі значную ролю ў выхаванні чалавечнасці.

Яркім адлюстраваннем гуманізму нашага народа з'яўляліся абрады 
валачобніцтва і калядавання (шчадравання), а дакладней, іх музычная частка. 
Песні названых абрадаў звяртапіся да кожнага члена сям’і пачціва, узвы- 
шаючы іх годнасць, працавітасць гаспадара, руплівасць і розум жонкі і маці, 
хараство і ўнутраную прывабнасць дзяўчыны, здатнасць хпопца да ўсякай 
працы, яго мужнасць. Музычна-паэтычнымі сродкамі беларусы стваралі во- 
браз ідэальнай сям’і («А ў нядзелю ранюсенка», «Вой, ці дома, дома сам пан 
хазяін?», «Да ў нашага пана гаспадара», «Да цераз поле, да шырокае», «Ішлі, 
брылі валачобнікі», «На першы дзень вялікадня»),

Такім чынам, абрады валачобніцтва і калядавання з іх атмасферай павагі, 
добразычлівасці, шчырасці былі асаблівай формай акаэання маральнай 
падтрымкі, бо давалі магчымасць кожнаму чалавеку адчуць увагу, неабыяка- 
васць да сваёй асобы; адзначаючы добрае ў чалавеку, усялялі веру ва 
уласныя сілы, стымулявалі да самаўдасканалення.

Аналіз даследаванняў этнографаў і фальклорнай спадчыны дазвапяе 
сцвярджаць, што ў якасці сродку выхавання чапавечнасці ў народнай педагогіцы 
выступаў вясельны абрад. На вяселлях дзеці і моладзь неаднаразова чулі пе- 
сенныя павучанні маці сыну, у якіх мудрая жанчына раіла хлопцу выбраць дпя 
сумеснага жыцця не багатую, а працавгтую, добрую, разумную дзяўчыну: «Мы на 
яе сваё золата ўзложым, I I А мы ж ёй свайго розуму не ўложым». Разумная жон- 
ка зможа сгаць вернай памочніцай мужу і яго бацькам, будзе паважаць іх думку, 
праяуляць такгоўнасць, сціпласць, стане добрай маці. Указваючы на абавязко- 
васць гэтых якасцей, выхавапьнікі садзейнічалі ўсведамленню падрастаючым 
пакаленнем каштоўнасці чалавечнасці, а значыць, падштурхоўвалі моладзь да 
крытычнага ацэньвання сваіх якасцей.

У некаторых месцах на вяселлі наладжвалася выпрабаванне для нявесты, 
каб яна магла даказаць новай сям’і і гасцям сваю здатнасць да працы, добры 
характар.

Абавязковым элементам вясельнага абраду выступала выказванне няве- 
стай падзякі бацькам «за стараннечка», «за выхаванне», пра што дзяўчыне ў 
песеннай форме напаміналі госці («Карыся, дзевачка, карыся»).

Благаслаўляючы дзяцей на шчаслівы шлюб, бацькі называлі ўмовай зда- 
ровага і трывалага шлюбу добрыя ўзаемаадносіны паміж жонкай і мужам, 
узаемапавагу, давер, шчырасць, сумленнасць, да чаго і заклікалі маладых. Як 
бачым, у вясельным абрадзе беларусаў былі закладзены элементы 

' ўздзеяння на маральную свядомасць моладзі і дзяцей, якіх было шмат сярод 
гасцей, акцэнтуючы іх увагу на грамадска значных якасцях чалавека і на тым, 
што некалі на іх уласным вяселлі сфарміраванасць гэтых якасцей будзе вы- 
прабавана і атрымае грамадскае адабрэнне ці асуджэнне, што служыла 
своеасаблівым стымулам да самавыхавання.

Нельга абысці ўвагай і пахавапьны абрад. Выхаваўчую ролю тут адыгрывалі, 
па-першае, наказы бацькоў наступнікам, якія змяшчалі патрабаванні сумленных, 
даверпівых, спагадпівых, паважлівых адносін паміж людзьмі, і выкананне якіх 
станавілася для дзяцей мэтай жыцця, марапьным абавязкам. М. Доўнар- 
Запольскі пісаў: «Звычайна ж усё, што завяшчае бацька сваім сынам -  гэта жыць 
мірна, не спрачацца, жыць разам, а капі і дзяліцца. то па любві. без бойкі, не 
пракпінаючы імя бацькі. Гэтыя павучанні бацькі да дзяцей вельмі звычайныя: яны 
лічацца якбы свяшчэнным абавязкам беларуса...» [1, с. 51]. Па-другое, сам факг 
страты «кармільца», гаспадыні, дзіцяці выклікаў шчырае суперажыванне, 
імкненне аблегчыць цяжкае пачуццё страты і адчаю, што вылівапася ў бясплат- 
ную дапамогу сям'і ў час жалобы з боку сваякоў, блізкіх, аднавяскоўцаў. Мапо-

дшае пакаленне, пераймаючы паводзіны старэйшых і кіруючыся маральнымі 
патрабаваннямі грамадства, уласнымі пачуццямі і перакананнямі, прывучалася 
праяўляць спачуванне чалавечаму гору.

Народныя звычаі і абрады выкарыстоўваліся выхавацелямі з мэтай 
прад’яўлення патрабаванняў, прывучэння і стымулявання падрастаючага па- 
калення дзейнічаць згодна з маральнымі ідэаламі народа. Мнагакратны 
паўтор дзеянняў фарміраваў звычкі, якія дазвалялі ў падобных умовах 
дзейнічаць паводле народных маральных уяўленняў. Прывычныя спосабы 
чалавечных паводзін, выпрацаваныя ў зносінах з членамі сям’і, пры выкананні 
звычаяў і абрадаў, малодшае пакаленне пераносіла ў новыя сітуацыі.

Такім чынам, мы бачым, што нацыянальныя традыцыі, якія існуюць у фор- 
ме звычаяў, абрадаў, ідэй, нормаў жыццядзейнасці, перадаюць багатую 
спадчыну ведаў, прынцыпаў і правіл паводзін чалавека, накіроўваючы яго 
думкі і ўчынкі на добрае; закранаючы пачуцці, садзейнічаюць фарміраванню 
лепшых духоўных якасцей чалавека, нгго разглядаліся ў беларускай народнай 
педагогіцы як крытэрый маральнай годнасці і сацыяльнай сгаласці асобы.

